КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Коми Республикаса войтырӧс доръян да неминучаысь видзан комитет йылысь 
 «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь» Коми Республикаса Оланпасын 21 статьялӧн 2 юкӧнса 12 пункт подув вылын  Коми Республикаса Веськӧдлан котыр шуис:  
1. Вынсьӧдны Коми Республикаса войтырӧс доръян да неминучаысь  видзан комитет йылысь положение 1 №-а содтӧдын индӧм серти. 

2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм лыддьӧг серти.

3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 3 №-а содтӧдын индӧм лыддьӧг серти. 

4. Тайӧ шуӧмыс вынсялӧ 2016 вося тӧвшӧр тӧлысь 1 лунсянь.

Коми Республикалӧн

Веськӧдлан котырса Веськӧдлысь 





В. Тукмаков 

Сыктывкар

2015 вося ӧшым тӧлысь 9 лун

510 №

ВЫНСЬӦДӦМА

Коми Республикаса Веськӧдлан котырлӧн

2015 во ӧшым тӧлысь 9 лунся 510 №-а шуӧмӧн

(1 №-а содтӧд)

Коми Республикаса войтырӧс доръян да неминучаысь

видзан комитет йылысь
ПОЛОЖЕНИЕ
І. Панас

1. Коми Республикаса войтырӧс доръян да неминучаысь видзан комитет (водзӧ — Комитет) лоӧ Коми Республикаса олӧмӧ пӧрысь власьт органӧн, коді збыльмӧдӧ канму политика лӧсьӧдӧм да збыльмӧдӧм серти, олысьясӧс да мутасъяс муниципалитеткостса да дінму сикаса неминучаысь видзан (водзӧ — неминуча), пӧжарысь видзчысьӧмӧн  могмӧдан юкӧнын нормативно-правӧвӧя ладмӧдӧм серти удж, а сідзжӧ Коми Республика мутасын олысьясӧс да мутасъяс дінму, муниципалитеткостса да муниципальнӧй сикаса неминучаысь видзан юкӧнын канмусянь дінму дӧзьӧр збыльмӧдӧм вылӧ Коми Республикаса олӧмӧ портысь власьт уполномочитӧм органӧн.

2. Комитет аслас уджын подуласьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инӧда актъяс, а сідзжӧ тайӧ Положение вылӧ.

3. Комитет вӧчӧ ассьыс уджсӧ кыдзи ас кежысь, сідзи и олӧмӧ пӧрысь власьт федеральнӧй органъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув.

4. Комитет видзӧм вылӧ рӧскод сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ. 

5. Комитет лоӧ юридическӧй кывкутысьӧн, кодлӧн эм Коми Республикаса канму канпаса да коми да роч кывъяс вылын аслас нима печать, мукӧд печать, штамп да урчитӧм образеца бланокъяс, тшӧтъяс, кутшӧмъясӧс восьтӧны Россия Федерацияса оланпастэчас серти.

6. Комитет збыльмӧдӧ олысьясӧс да мутасъяс неминучаысь видзан да пӧжарысь видзчысьӧмӧн  могмӧдан юкӧнын Коми Республикаса канму учреждениеяс  учредитысьлысь уджсӧ да уджмогъяссӧ (водзӧ — канму учреждение).

7. Комитет лоӧ Коми Республикаса гражданаӧс видзан мероприятиеяс  нуӧдысь комитетлысь инӧд босьтысьӧн.

8. Комитетлӧн юридическӧй инпас: Сыктывкар, Коммунистическӧй ул., 8 к. 

ІІ. Шӧр могъяс

9. Комитетлӧн уджын медшӧр могъясӧн лоӧны:

1) неминучаысь, ускӧттьӧысь ӧлӧдӧм, на бӧрын колясъяс бырӧдӧм;

2) индӧм уджмогъяс олӧмӧ пӧртӧм могысь пӧжарысь видзчысьӧмӧн могмӧдӧм;

3) муниципалитеткостса да дінму тшупӧдъясын войтырӧс дорйӧм, Коми Республикаса олысьясӧс да мутасъяс неминучаысь видзан мероприятиеяс котыртӧм да збыльмӧдӧм;

4) Коми Республика мутасын  терроризмысь да экстремизмысь ӧлӧдӧм серти, на бӧрын колясъяс чинтӧм серти мероприятиеяс котыртӧм да збыльмӧдӧм, юалӧмъяс кындзи, кутшӧмъясӧс решитӧмыс пырӧ Россия Федерациялӧн веськӧдлӧм улӧ.

ІІІ. Канму удж

10. Тайӧ Положениелӧн ІІ юкӧдын индӧм могъяс збыльмӧдӧм могысь Комитет пӧртӧ олӧмӧ татшӧм канму уджъяс:

1) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы Коми Республикаса олысьясӧс да Коми Республика мутас  неминучаысь видзан, пӧжарысь видзчысьӧмӧн могмӧдан юкӧнын нормативнӧй инӧда акт балаяс;

2) дасьтӧ да сетӧ Коми Республикаса Юралысьлы Коми Республикаса  олысьясӧс разӧдан да мӧдлаӧ олысьясӧс вуджӧдан план, нуӧдӧ  сійӧс быдвося стӧчмӧдӧм;

3) пӧртӧ олӧмӧ «112» ӧтувъя номер серти экстреннӧй оперативнӧй службаяс корӧм могмӧдан системаӧн вӧдитчӧмсӧ котыртӧм серти уджъяс; 

4) портӧ олӧмӧ олысьяслы неминуча йылысь юӧртан да тӧдмӧдан система пыр дасьӧн кутӧмсӧ котыртӧм серти уджъяс;

5) дасьтӧ да сетӧ Коми Республикаса Веськӧдлан котырлы олысьясӧс экстреннӧя тӧдмӧдан зонаяслысь мудоръяс индӧм серти вӧзйӧмъяс;

6) пӧртӧ олӧмӧ удж:

а) олысьясӧс войтырӧс доръян юкӧнын, неминуча дырйи дорйысян ногъяссӧ да действиеясӧ велӧдӧмсӧ котыртӧм серти;

б) учениеяс, тренировкаяс да войтырӧс дорйӧм серти мукӧд  планӧвӧй мероприятие, неминучаысь видзан юкӧнын учениеяс да тренировкаяс котыртӧм да нуӧдӧм;

7) збыльмӧдӧ Россия Федерацияса оланпастэчас да Коми Республикаса оланпастэчас серти дінму, муниципалитеткостса да муниципалитет сикаса неминучаысь олысьясӧс да мутасъяс видзан юкӧнын канмусянь дінму дӧзьӧр;

8) видзӧдӧ Россия Федерацияса оланпастэчас да Коми Республикаса оланпастэчас серти войтырӧс доръян юкӧн бӧрся;

9) индӧ документъяс лыддьӧг да налысь сюрӧссӧ, кутшӧмъяс подулалӧны неминучаысь да ускӧттьӧысь ӧлӧдӧм да найӧс да на бӧрся колясъяс бырӧдӧм серти Коми Республикаса Веськӧдлан котырлӧн резерв фондысь корӧм сьӧм мындасӧ;

10) нуӧдӧ документъяслысь экспертиза, кутшӧмъяс подулалӧны  неминучаысь да ускӧттьӧысь ӧлӧдӧм да найӧс да на бӧрся колясъяс   бырӧдӧм серти Коми Республикаса Веськӧдлан котырлӧн резерв фондысь корӧм сьӧм мындасӧ, да ыстӧ Неминучаысь ӧлӧдӧм да найӧс бырӧдӧм  да пӧжарысь видзчысьӧмӧн могмӧдӧм серти Коми Республикаса Веськӧдлан котырлӧн комиссияӧ лӧсялана вӧзйӧмъяс; 

11) пӧртӧ олӧмӧ Коми Республика мутасын муниципалитеткостса да дінму сикаса неминуча бырӧдӧм вылӧ материальнӧй ресурсъяслысь резерв артмӧдӧм, кутӧм, чукӧртӧм, видзӧм да содтӧм бӧрся контроль серти уджъяс;

12) пӧртӧ олӧмӧ Коми Республика мутасын радиоактивнӧй веществояс да радиоактивнӧй шыбласъяс канму учёт вылӧ босьтӧм да на бӧрся видзӧм серти уджъяс радиоактивнӧй веществояс да радиоактивнӧй шыбласъяс канму учёт вылӧ босьтан да на бӧрся видзӧдан система збыльмӧдӧм могысь;

13) лӧсьӧдӧ да нуӧдӧ Коми Республикалысь радиационно-гигиеническӧй паспорт;

14) пӧртӧ олӧмӧ «Собраниеяс, митингъяс, петкӧдчӧмъяс, ӧтувъя мунӧмъяс, пикетъяс нуӧдӧм йылысь» Федеральнӧй оланпаслӧн 12 статьяын пасйӧм уджмогъяссӧ восьса мероприятие нуӧдӧм йылысь уведомление босьтӧм бӧрын сэк, кор индӧма «Коми Республикаын восьса мероприятиеяс нуӧдан ӧткымын юалӧм йылысь» Коми Республикаса Оланпасын;

15) пӧртӧ олӧмӧ Неминучаысь ӧлӧдӧм да найӧс бырӧдӧм  да пӧжарысь видзчысьӧмӧн могмӧдӧм серти Коми Республикаса Веськӧдлан котырлӧн комиссиялысь да Йӧзӧс мӧдлаӧ вуджӧдан республиканскӧй комиссиялысь уджсӧ организационно-техническӧя могмӧдӧм серти уджъяс;

16) пӧртӧ олӧмӧ Коми Республикаын терроризмлы паныд удж нуӧдан комиссиялысь (Комиссияса аппаратлысь) удж котыртӧм да материально-техническӧя могмӧдӧм серти уджъяс;

17) пӧртӧ олӧмӧ Коми Республикаса республиканскӧй сьӧмкуд сьӧмӧн медшӧр вӧдитчысьлысь да босьтысьлысь уджсӧ сьӧм юкӧнын, мый пасйӧма Комитет, канму учреждениеяс видзӧм да Комитетлы сетӧм уджъяс збыльмӧдӧм вылӧ;

18) пӧртӧ олӧмӧ олысьясӧс да мутасъяс неминучаысь видзан юкӧнын да Комитетлысь удж могмӧдӧм вылӧ Коми Республикаса канму могъяс  вылӧ вузӧс, уджъяс, услугаяс ньӧбӧм серти канму закажитысьлысь уджсӧ;

19) могмӧдӧ Коми Республикаса канму могъяс вылӧ вузӧс, уджъяс, услугаяс ньӧбигӧн донъяслысь да вузӧс номенклатуралысь (услуга сикасъяслысь) мониторинг нуӧдӧм, индӧм закупкаяс прогнозируйтӧм, планируйтӧм, бюджетируйтӧм, контрактация да администрируйтӧм;

20) нуӧдӧ Россия Федерацияса оланпастэчас да Коми Республикаса нормативнӧй инӧда актъяс серти йӧзӧдны позьтӧм юӧр ресурсъяс, сы лыдын аспас, а сідзжӧ канму гусяторйӧ пырысь тӧдмӧгъяс, видзӧм серти мероприятиеяс; 

21) вӧчӧ Россия Федерацияса оланпастэчас серти юӧр техническӧя видзӧм серти мероприятиеяс;

22) нуӧдӧ Комитетын войтырӧс дорйӧм серти мероприятиеяс Коми Республикаын войтырӧс дорйӧмсӧ котыртӧм да нуӧдӧм  йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;

23) нуӧдӧ Комитетын да канму учреждениеясын пӧжарысь видзчысян мераясӧн могмӧдӧм серти мероприятиеяс;

24) нуӧдӧ Комитетлысь архив документъяс комплектуйтӧм, видзӧм, учёт вылӧ босьтӧм да наӧн вӧдитчӧм серти удж;

25) котыртӧ Комитетлӧн удж йылысь юӧрӧн вӧдитчӧм;

26) нуӧдӧ Коми Республика мутасын удж видзан юкӧнын  канму политикалысь медшӧр нырвизьяс збыльмӧдӧм серти мероприятиеяс компетенцияын, мый индӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а  шуӧмын;

27) нуӧдӧ Комитетса уджалысьяслысь мобилизационнӧй дасьлун, мобилизуйтӧм, воинскӧй учёт да бронируйтӧм серти мероприятиеяс, ладмӧдӧ да видзӧдӧ канму учреждениеын мобилизационнӧй дасьлун, воинскӧй учёт да бронируйтӧм серти мероприятиеяс бӧрся;

28) нуӧдӧ Коми Республикаса Юралысьлысь да Коми Республикаса Веськӧдлан котырлысь содтӧд веськӧдлан пункт пырся дасьлунын видзӧм серти мероприятиеяс, сы лыдын материально-техническӧя могмӧдӧм серти;

29) нуӧдӧ Коми Республикаын терроризмлы паныд удж нуӧдан комиссиялӧн помшуӧмъяс серти терроризмысь да экстремизмысь ӧлӧдӧм серти, на бӧрын колясъяс чинтӧм серти мероприятиеяс;

30) збыльмӧдӧ Коми Республикаса Юралысьлысь, Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Комитетлӧн уджӧ,  «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти;

31) збыльмӧдӧ мукӧд удж Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти.

ІV. Канму услугаяс

11. Комитет сетӧ Комитетлӧн архив документъяс серти гражданалӧн да юридическӧй кывкутысьяслӧн запросъяс серти архив справкаяс, архив копияяс, архив выпискаяс сетӧм серти канму услугаяс.

V. Права

12. Канму удж збыльмӧдӧм, канму услугаяс сетӧм могысь Комитет вермӧ: 

1) корны да босьтны урчитӧм пӧрадокын канму органъяссянь, меставывса органъяссянь, а сідзжӧ организацияяссянь, чина йӧзсянь, гражданасянь юӧр, мый колӧ Комитетлӧн компетенцияӧ пырысь юалӧмъяс серти помшуӧмъяс примитӧм вылӧ;

2) кыскыны урчитӧм пӧрадокын Комитетлӧн уджӧ пырысь юалӧмъяс решитӧм вылӧ наука да мукӧд организациясӧ, учёнӧйяссӧ да специалистъяссӧ; 

3) котыртны Комитетлӧн уджкӧд йитчӧм юалӧмъяс серти координационнӧй, сӧвещательнӧй да экспертнӧй органъяс (сӧветъяс, комиссия да уджалан группаяс, коллегияяс);

4) сетны Коми Республикаса Юралысьлы, Коми Республикаса Веськӧдлан котырлы войтырӧс доръян, Коми Республикаса олысьясӧс да мутасъяс неминучаысь видзан, пӧжарысь видзчысьӧмӧн могмӧдан юкӧнын могъяс збыльмӧдӧм серти вӧзйӧмъяс;

5) ыстыны Комитетӧс петкӧдлысьясӧс неминуча артмӧмлысь помкаяс туялӧмын участвуйтӧм вылӧ;

6) вынсьӧдны урчитӧм пӧрадокын  ведомствоса наградаяс да ведомствоса ошкӧмъяс да примитны  ведомствоса наградаяс да ведомствоса ошкӧмъяс сетӧм йылысь помшуӧм;

7) котыртны да (либӧ) участвуйтны Комитетлӧн компетенцияӧ пырысь юалӧмъяс серти конгрессъяс, конференцияяс, семинаръяс, выставкаяс да мукӧд мероприятие нуӧдӧмын. 

VІ. Удж котыртӧм

13. Комитетӧн юрнуӧдӧ Комитетса веськӧдлысь, кодӧс  Коми Республикалӧн Веськӧдлан котырса Веськӧдлысьлӧн вӧзйӧм серти индӧ чинӧ  Коми Республикаса Юралысь да вештӧ чинысь Коми Республикаса Юралысь.

14. Комитетса Веськӧдлысь:

1) ӧткӧн юрнуӧдӧ Комитетлӧн уджӧн да ачыс кывкутӧ  Комитетлы сетӧм могъяс да уджъяс збыльмӧдӧм вӧсна;

2) эсканпастӧг петкӧдлӧ Комитетлысь интересъяс канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ банкъясын Комитетлысь тшӧтъяс, вӧчӧ сделкаяс да оланпастэчасӧн урчитӧм мукӧд юридическӧй удж;
3) йӧзӧдӧ Комитетлӧн компетенцияын инӧда актъяс (тшӧктӧдъяс, тшӧктӧмъяс, инструкцияяс); 

4) урчитӧм штат лыд серти да уджысь мынтысян фонд серти вынсьӧдӧ Комитетлысь тэчас, штатнӧй расписание да сьӧмкуд смета сьӧмкуд ассигнованиеяс мындаын, мыйта пасйӧма Коми Республикаса республиканскӧй сьӧмкудйын;
5) вынсьӧдӧ Комитетлӧн тэчас юкӧдувъяс йылысь положениеяс, а сідзжӧ Комитетса уджалысьяслысь чина уджаланартъяс; 

6) индӧм Комитетса веськӧдлысьӧс вежысьлысь кӧсйысьӧмъяс; 

7) пыртӧ Комитетлӧн компетенцияӧ пырысь юалӧмъяс серти Коми Республикаса оланпас да мукӧд инӧда акт балаяс; 

8) индӧ чинӧ (босьтӧ удж вылӧ) да вештӧ чинысь (мездӧ уджысь) Комитетса уджалысьясӧс да канму учреждениеясса юрнуӧдысьясӧс; 

9) решайтӧ Комитетса уджалысьяс да канму учреждениеясса юрнуӧдысьяс серти ошкан мераясӧн да дисциплинарнӧя мыждан мераясӧн вӧдитчан юалӧмъяс оланпастэчас серти;

10) пыртӧ Комитетса торъялана бур уджалысьяслы да канму учреждениеясса уджалысьяслы Россия Федерацияса, Коми Республикаса канму наградаяс сетӧм йылысь вӧзйӧмъяс; 

11) веськӧдлӧ Комитетлы сетӧм финансӧвӧй да материальнӧй ресурсъясӧн; 

12) решайтӧ канму гражданскӧй служба йылысь Россия Федерацияса оланпастэчас да Коми Республикаса оланпастэчас серти юалӧмъяс, кутшӧмъяс йитчӧмаӧсь Комитетын канму гражданскӧй службаын уджалӧмкӧд; 

13) вынсьӧдӧ Комитетлысь пытшкӧсса удж  котыртан уджаланартсӧ; 

14) збыльмӧдӧ мукӧд уджмог оланпастэчас серти. 

15. Комитетса Веськӧдлысьлӧн эм вежысь, кодӧс индӧны чинӧ да вештӧны чинысь Россия Федерацияса оланпастэчасын да Коми Республикаса оланпастэчасын индӧм пӧрадокын.

Комитетса веськӧдлысьӧс вежысь уджалӧ эскӧданпастӧг Комитет нимсянь Комитетса веськӧдлысьӧн индӧм могъяс да кӧсйысьӧмъяс серти. 

Кор Комитетса веськӧдлысь мыйкӧ дыра абу, сылысь кӧсйысьӧмъяссӧ збыльмӧдӧ Комитетса веськӧдлысьӧс вежысь. 
Комитетса веськӧдлысьлӧн прӧстмӧм чин дырйи Комитетса веськӧдлысьлысь кӧсйысьӧмъяс сетӧм йылысь помшуӧмсӧ примитӧ Коми Республикалӧн Веськӧдлан котырса Веськӧдлысьлӧн вӧзйӧм серти Коми Республикаса Юралысь.
16. Комитетса уджалысьяслӧн медыджыд штат лыд индыссьӧ Коми Республикаса Веськӧдлан котырӧн.
17. Комитетлӧн котыртан тэчас артмӧ татшӧм тэчас юкӧдувъясысь (юкӧнъясысь):
1) терроризмысь ӧлӧдӧм, неминучаысь видзӧм да найӧс бырӧдӧм да йӧзӧс мӧдлаӧ вуджӧдӧм серти мероприятиеяс нуӧдӧм серти;
2) видлалана да котыртана-инӧда удж серти;
3) сьӧм планируйтӧм, учёт да контроль серти.
18. Комитетлӧн пытшкӧсса уджыс индыссьӧ Комитетлысь пытшкӧсса удж котыртан уджаланарт серти.
Коми Республикаса Веськӧдлан котырлӧн

2015 во ӧшым тӧлысь 9 лунся 510 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн ӧткымын шуӧмӧ 

пыртӧм вежсьӧмъяс
ЛЫДДЬӦГ 
1. «Пӧжарысь видзчысян службаӧн да гражданаӧс видзӧмӧн веськӧдланін» Коми Республикаса канму учреждение котыртӧм йылысь» Коми Республикаса Веськӧдлан котырлӧн 2008 во вӧльгым тӧлысь 1 лунся 306 №-а шуӧмын:

2-4 пунктъяс киритны. 

2. «Пӧжарысь видзчысян службаӧн да гражданаӧс видзӧмӧн веськӧдланін» Коми Республикаса канму учреждениелысь сикассӧ  вежӧмӧн «Пӧжарысь видзчысян службаӧн да гражданаӧс видзӧмӧн веськӧдланін» Коми Республикаса канму казённӧй учреждение артмӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 478 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2010 во ӧшым тӧлысь 28 лунся 478 №-а шуӧмын:

2 пунктын «Коми Республикаын гражданаӧс видзан мероприятиеяс нуӧдысь комитет» кывъяс вежны «Коми Республикаса войтырӧс доръян да неминучаысь видзан комитет» кывъясӧн.
3. «Аварияысь мездан профессиональнӧй служба» Коми Республикаса   канму учреждениелысь сикассӧ вежӧмӧн «Аварияысь мездан профессиональнӧй служба» Коми Республикаса канму казённӧй учреждение  артмӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 30 лунся 491 №-а шуӧмын: 
2 да 3 пунктъяс киритны. 

4. «Аварияысь мездан профессиональнӧй служба» Коми Республикаса   канму казённӧй учреждение выль ног котыртӧм йылысь» Коми Республикаса Веськӧдлан котырлӧн 2011 во вӧльгым тӧлысь 24 лунся 528 №-а шуӧмын:  
1) 2 пунктын «Коми Республикаын гражданаӧс видзан мероприятиеяс нуӧдысь комитет» кывъяс вежны «Коми Республикаса войтырӧс доръян да неминучаысь  видзан комитет» кывъясӧн;
2) 4 да 5 пунктъяс киритны. 

Коми Республикаса Веськӧдлан котырлӧн

2015 во ӧшым тӧлысь 9 лунся 510 №-а шуӧм дорӧ 

3 №-а СОДТӦД 

Коми Республикаса Веськӧдлан котырлӧн ӧткымын 

шуӧмӧ пыртӧм вежсьӧмъяс
ЛЫДДЬӦГ
1. «Коми Республикаын гражданаӧс видзан мероприятиеяс нуӧдысь комитет йылысь» Коми Республикаса Веськӧдлан котырлӧн 2012 во рака тӧлысь 27 лунся 98 №-а шуӧм.
2. «Коми Республикаын гражданаӧс видзан мероприятиеяс нуӧдысь комитет йылысь» Коми Республикаса Веськӧдлан котырлӧн 2012 во рака тӧлысь 27 лунся 98 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во косму тӧлысь 12 лунся 117 №-а шуӧм. 
3. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 14 лунся 10 №-а шуӧм дорӧ содтӧдлысь 5 пункт. 

4. «Коми Республикаын гражданаӧс видзан мероприятиеяс нуӧдысь комитет йылысь» Коми Республикаса Веськӧдлан котырлӧн 2012 во рака тӧлысь 27 лунся 98 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во тӧвшӧр тӧлысь 31 лунся 35 №-а шуӧм.  
5. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 451 №-а шуӧм дорӧ содтӧдлысь 16 пункт. 

6. «Коми Республикаын гражданаӧс видзан мероприятиеяс могмӧдысь комитет йылысь» Коми Республикаса Веськӧдлан котырлӧн 2012 во рака тӧлысь 27 лунся 98 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во вӧльгым тӧлысь 26 лунся 467 №-а шуӧм. 
7. «Коми Республикаын гражданаӧс видзан мероприятиеяс могмӧдысь комитет йылысь» Коми Республикаса Веськӧдлан котырлӧн 2012 во рака тӧлысь 27 лунся 98 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2015 во тӧвшӧр тӧлысь 16 лунся 3 №-а шуӧм.
Матвеева Л. - 16 735 пас.
